
“Marilah  bersama-sama  memperkukuh ukhuwah, 
menyantuni, menjaga kebajikan dan memperkasa saudara 
baharu dengan penuh kasih sayang dan tanggungjawab. 
Berilah sokongan berterusan agar mereka terus istiqamah 
dalam kehidupan sebagai umat Islam.”

YBhg. Tuan Haji Mohd Sabirin bin Mohd Sarbini
Setiausaha MAIS

RAJA BERDAULAT RAJA BERDAULAT 
MEMAYUNGI UMMAHMEMAYUNGI UMMAH
25 Tahun Pemerintah25 Tahun Pemerintahanan  
DYMM DYMM Sultan SelangorSultan Selangor

YAD Senator Dato’ Setia Haji Salehuddin bin Saidin
Pengerusi Majlis Agama Islam Selangor (MAIS)

Minda Pengerusi MAIS

Tahun 2026, genap 25 tahun pemerintahan Duli 
Yang Maha Mulia Sultan Sharafuddin Idris Shah 
Alhaj sebagai Sultan Selangor yang merupakan 
satu detik yang amat bermakna buat seluruh 

rakyat dan umat Islam di Negeri Selangor. Selama 
tempoh 25 tahun pemerintahan Baginda dan 33 tahun 
sebagai Raja Muda Selangor, ianya bukanlah satu tempoh 
perjalanan yang singkat. Dalam tempoh itu, Baginda 
bersama rakyat negeri Selangor telah melalui pelbagai 
cabaran dan ujian, di samping menikmati kemajuan dan 
perubahan kepada negeri Selangor yang menjadikan 
Baginda mengenal erti sebenar tanggungjawab seorang 
pemerintah.

25 tahun pemerintahan ini juga telah memperlihatkan 
kepimpinan Baginda Tuanku yang bukan sahaja berdaulat, 
bahkan sentiasa dekat dengan denyut nadi rakyat yang sentiasa 
meletakkan kepentingan agama, perpaduan, keharmonian dan 
kesejahteraan sebagai asas pemerintahan.

“Raja Berdaulat Memayungi Ummah” amat tepat menggambarkan 
peranan dan kepimpinan baginda sepanjang 25 tahun menaungi 
Negeri Selangor. Sebagai Ketua Agama Islam, Baginda sentiasa 
memberikan perhatian yang tinggi terhadap pemerkasaan hal 
ehwal Islam dan pembangunan institusi agama. Titah, perkenan 
dan pandangan Baginda menjadi pedoman dalam memastikan 
pentadbiran Islam terus diperkukuh serta mampu memenuhi 
keperluan umat Islam dalam menghadapi cabaran semasa.

Baginda juga dilihat sentiasa berusaha untuk mempertahankan 
kedudukan dan kemuliaan agama Islam seperti mana yang 
termaktub dalam Perlembagaan Persekutuan.  Pembangunan hal 
ehwal Islam juga dilihat daripada aspek pengukuhan institusi 
agama, pendidikan, dakwah, masjid, kebajikan, perundangan dan 
kehakiman Syariah serta pembangunan sosioekonomi umat 
Islam. Majlis Agama Islam Selangor (MAIS), Jabatan Agama Islam 
Selangor (JAIS), Jabatan Mufti Negeri Selangor dan institusi-
institusi Islam yang lain terus diperkasa bagi melaksanakan 
amanah agama dengan lebih berkesan dan berintegriti.

Dalam masa yang sama, perhatian baginda terhadap pengurusan 
zakat, wakaf, baitulmal, kebajikan dan pembangunan ekonomi 
ummah turut menjadi sebahagian penting dalam agenda 
pemerkasaan umat Islam. Usaha-usaha ini bukan semata-mata 
berkaitan pengurusan sumber, tetapi merupakan instrumen 

penting untuk membina masyarakat yang berdaya tahan, saling 
membantu dan mampu meningkatkan taraf kehidupan.

Lebih daripada itu, antara nilai yang sentiasa terserlah dalam 
titah dan ucapan Baginda ialah kepentingan perpaduan dan 
menjaga ukhuwah serta keharmonian masyarakat. Baginda 
sentiasa mengingatkan bahawa kestabilan dan kemakmuran 
Negeri Selangor bergantung kepada kesediaan rakyat untuk 
hidup dalam suasana aman, saling menghormati, bersatu padu 
dan mengetepikan perbezaan demi kepentingan bersama.

Raja Berdaulat Memayungi Ummah bukan sekadar sebuah 
ungkapan, tetapi mencerminkan kepimpinan Baginda yang 
sentiasa menjunjung amanah sebagai Ketua Agama Islam serta 
menaungi rakyat dengan kebijaksanaan.

Sebagai Pengerusi MAIS, bersama seluruh Anggota MAIS, warga 
kerja dan institusi agama Islam di Negeri Selangor merafak 
sembah setinggi-tinggi tahniah dan penghargaan kepada DYMM 
Sultan Selangor sempena 25 tahun pemerintahan Baginda.

Segala perkenan, titah, pandangan dan bimbingan DYMM Tuanku 
Sultan Selangor menjadi pedoman dalam melaksanakan amanah 
memartabatkan Islam dan memperkasakan ummah.

Semoga Allah SWT terus mengurniakan kepada DYMM Sultan 
Selangor kesihatan yang berpanjangan, kekuatan, kebijaksanaan 
dan kesejahteraan untuk terus memayungi agama, negeri dan 
rakyat. DAULAT TUANKU! Edisi

TERAS STRATEGIK 2 HATIS:
MEMPERKASA ZAKAT, WAKAF & SUMBER AM

YBhg. Tuan Haji Mohd Sabirin bin Mohd Sarbini
Setiausaha Majlis Agama Islam Selangor (MAIS)

Tinta Setiausaha MAIS

meningkat daripada RM11.15 juta kepada RM449.76 juta (sumber 
: Statistik PWS). Manfaatnya dapat dilihat secara langsung dalam 
masyarakat. Bagi inisiatif Sumbangan Fisabilillah tahun 2025 
sahaja, PWS mengagihkan RM4.08 juta kepada institusi masyarakat, 
termasuk:

Malah, bagi tempoh Januari hingga Mac 2026 sahaja, kutipan 
wakaf telah mencapai RM17.706 juta, manakala agihan berjumlah 
RM14.187 juta. Usaha-usaha diperkemaskan melalui inisiatif Teras 2 
bagi memastikan harta serta sumbangan umat Islam dapat menjana 
manfaat kepada ummah berterusan.

SUMBER AM: MEMPERKASA DANA UMMAH UNTUK MASLAHAH 
BERSAMA

Di bawah Teras ini juga, MAIS memberi tumpuan kepada pengukuhan 
pengurusan Sumber Am melalui tatakelola kewangan yang lebih 
tersusun, telus dan berorientasikan manfaat kepada masyarakat. 
Usaha ini meliputi memacu peningkatan terimaan hasil baitulmal, 
mengintegrasi sumbangan serta pengurusan dana masjid dan 
pengurusan kumpulan anak syarikat MAIS.

Selain pengurusan institusi, MAIS mensasarkan juga memperhalusi 
pengurusan infaq dan khairat kematian agar lebih komprehensif, 
tersusun dan mudah diakses oleh masyarakat. Penyelarasan struktur 
pungutan khairat, pembangunan dasar dan SOP serta pelaksanaan 
skim khairat secara sistematik dan kolaboratif bertujuan memastikan 
setiap ahli kariah mempunyai jaringan perlindungan sosial ketika 
berdepan kematian dalam keluarga. Inisiatif ini mencerminkan 
pendekatan Sumber Am yang lebih luas. Daripada sekadar 
pengurusan wang kepada pembinaan ekosistem perlindungan 
sosial Islam. Apabila dana masjid, surau, infaq dan khairat diurus 
dengan tatakelola yang baik, setiap ringgit berpotensi kembali 
kepada masyarakat dalam bentuk kemudahan, bantuan kecemasan, 
penyelenggaraan institusi dan kebajikan ahli kariah. Inilah aspirasi 
MAIS melalui HATIS: memastikan sumber yang diamanahkan oleh 
umat Islam bukan sahaja terpelihara dan telus pengurusannya, 
tetapi berkembang nilainya dan semakin luas maslahah yang 
dihasilkan untuk ummah.

AMANAH HARI INI, KELESTARIAN GENERASI AKAN DATANG

Akhirnya, zakat, wakaf dan Sumber Am tidak boleh dilihat sebagai 
tiga instrumen yang bergerak secara berasingan. Ketiga-tiganya 
merupakan sebahagian daripada ekosistem kekuatan ekonomi dan 
perlindungan sosial Islam yang saling melengkapi.

Zakat membantu mereka yang memerlukan untuk bangkit. Wakaf 
mengurus aset dan manfaat untuk generasi. Sumber Am pula 
memperkukuh keupayaan institusi serta jaringan sosial umat. Edisi

Apabila kita berbicara mengenai masa hadapan 
umat Islam di Selangor, satu persoalan penting 
perlu kita jawab: adakah kekuatan ekonomi Islam 
sekadar diukur melalui jumlah dana yang berjaya 

dikumpulkan, atau melalui sejauh mana dana tersebut 
mampu mengubah kehidupan masyarakat? Inilah antara 
persoalan yang mendasari Teras Strategik 2 Hala Tuju 
Kelestarian Hal Ehwal Islam Selangor (HATIS) 2025–2030 
- Zakat, Wakaf & Sumber Am.

Bagi Teras Strategik 2, cita-citanya besar. Zakat perlu terus 
diperkasakan sebagai instrumen pengagihan kekayaan dan 
pembangunan asnaf. Wakaf pula perlu berkembang daripada 
persepsi sebagai sumbangan keagamaan semata-mata kepada 
sebuah instrumen pembangunan aset dan ekonomi yang produktif. 
Pada masa yang sama, Sumber Am perlu dioptimumkan supaya aset 
dan sumber umat Islam mampu menjana nilai secara berterusan.

ZAKAT: MEMPERKASA KELANGSUNGAN, MEMBINA KEMANDIRIAN

Pada tahun 2024, kutipan zakat Selangor berjumlah RM1.22 bilion, 
meningkat sebanyak 8.9% berbanding tahun sebelumnya. Pada 
tahun 2025, jumlah tersebut terus meningkat kepada RM1.31 
bilion, pertumbuhan sebanyak 7.5% dalam tempoh setahun 
(sumber: laporan LZS 2024). Lebih penting, kekuatan kutipan ini 
diterjemahkan kepada manfaat sosial yang besar.

Pada tahun 2025 sahaja, sebanyak RM1.33 bilion zakat telah 
diagihkan. Seramai 80,022 keluarga menerima bantuan, terdiri 
daripada 28,166 keluarga fakir, 47,108 keluarga miskin dan 4,748 
keluarga mualaf. Dalam tahun yang sama, usaha pembangunan 
dan pemberdayaan telah membantu 2,871 individu untuk berdikari. 
(sumber : laporan LZS 2025).

Bagi saya, angka ini membawa makna yang jauh lebih besar daripada 
nilai kewangan. RM1.31 bilion bukan sekadar jumlah kutipan. RM1.33 
bilion bukan sekadar jumlah agihan. Di sebalik setiap ringgit itu ada 
keluarga, pendidikan seorang anak, rawatan seorang pesakit, tempat 
tinggal sebuah keluarga dan peluang seseorang untuk membina 
semula kehidupannya.

Inilah perubahan paradigma yang mahu kita bawa melalui HATIS - 
daripada sekadar agihan kepada pemberdayaan; daripada bantuan 
kepada keberhasilan. Kita mahu melihat lebih ramai asnaf keluar 
daripada kemiskinan. Lebih ramai anak keluarga asnaf memasuki 
pendidikan tinggi. Lebih ramai usahawan mampu berdikari. Dan 
akhirnya, lebih ramai penerima zakat hari ini berupaya menjadi 
pembayar zakat pada masa hadapan.

WAKAF: DARIPADA SUMBANGAN KEPADA MANFAAT BERPANJANGAN

Jika zakat menjadi instrumen pengagihan kekayaan, wakaf 
mempunyai potensi besar sebagai instrumen mengimarahkan 
pengurusan harta bagi maslahah ummah untuk jangka panjang.

Statistik Perbadanan Wakaf Selangor menunjukkan perkembangan 
yang amat memberangsangkan. Rekod kumulatif kutipan wakaf 
meningkat daripada RM2.87 juta pada 2011 kepada RM670.80 
juta pada 2025. Dalam tempoh yang sama, rekod kumulatif agihan 

ZAKAT MEMPERKASA KELANGSUNGAN, MEMBINA
KEMANDIRIAN

WAKAF DARIPADA SUMBANGAN KEPADA MANFAAT
BERPANJANGAN

SUMBER
AM

MEMPERKASA DANA UMMAH UNTUK MASLAHAH
BERSAMA

Tahukah kita bahawa di bawah seliaan Majlis Agama Islam Selangor (MAIS), menerusi Pejabat Pendaftar Muallaf, Pejabat 
Agama Islam Daerah (PAID) dan Pusat Pengurusan Pengislaman (PPP), saban tahun menyaksikan ramai yang memilih 
untuk kembali kepada agama fitrah, iaitu Islam. Dari tahun 2020 hingga 2025, jumlah pendaftaran muallaf adalah 
9,782 orang. Lihat data di bawah.

 

Hasil kajian ringkas menunjukkan, majoriti muallaf tertarik kepada Islam dek kerana akhlak umat Islam yang santun, konsep ketuhanan 
(tauhid) yang jelas dan ketenteraman jiwa yang diperolehi dari Islam. Tanpa sedar, inilah kesan positif pergaulan mereka dengan kita, 
termasuklah usaha-usaha dakwah dan tidak dinafikan, faktor perkahwinan yang turut menjadi asbab menjemput mereka ke laman 
hidayah. Tahniah!

Namun begitu, agak menyedihkan apabila dari tahun 2020 hingga September 2024, sebanyak 223 kes Permohonan Pengisytiharan 
Status Agama (Murtad) turut difailkan di mahkamah. Mujurlah, selepas mereka melalui sesi nasihat, kaunseling dan pemurnian akidah 
oleh pihak MAIS, 24 kes daripadanya berjaya ditarik balik oleh pemohon.

Apabila digali lagi, faktor utama yang mendorong mereka untuk memohon Pengisytiharan Status Agama (Murtad) juga agak 
mengejutkan. Misalnya, faktor perceraian dikatakan paling tinggi mengheret mereka keluar Islam. Malah, kegagalan mendapatkan 

bimbingan berterusan dan faktor tekanan dunia 
silam, yang melibatkan emosi, sosial, dan psikologi 
khususnya dari keluarga asal, turut menarik mereka 
ke jalan murtad. 

Sidang pembaca, inilah secebis gambaran fenomena 
muallaf di negeri ini. Jelas ia adalah satu cabaran, 
bukan sahaja kepada muallaf terbabit; namun 
kepada MAIS, seluruh agensi Islam dan seluruh 
umat Islam – ya, kita semua. Betul, mengajak mereka 
mengucapkan dua kalimah syahadah mungkin 
sukar; namun melestarikan akidah mereka jauh 
lebih mencabar.

EDISI MAIS kali ini cuba membedah bagaimanakah 
kita dapat sama-sama berperanan melestarikan 
akidah muallaf di negeri ini. Selamat membaca! 
Edisi

KELESTARIAN AKIDAH 
MUALLAF

Hamizul bin Abdul Hamid (hamizul@zakatselangor.com.my)
Ketua Jabatan Dakwah, Divisyen Syariah dan Dakwah,
Lembaga Zakat Selangor (MAIS)

Sumber: https://www.mais.gov.my

TANGANI BERSAMA ISU TANGANI BERSAMA ISU 
AKIDAH MUALLAFAKIDAH MUALLAF

Hamizul bin Abdul Hamid (hamizul@zakatselangor.com.my)
Ketua Jabatan Dakwah, Divisyen Syariah dan Dakwah,
Lembaga Zakat Selangor (MAIS)

Isu

d	  BANTUAN SOSIAL YANG AMPUH

	 Bantuan kepada muallaf diberikan keutamaan oleh MAIS dan 
LZS dalam pelbagai bentuk, antaranya saguhati keislaman, 
kelas muallaf, bantuan kewangan bulanan, kaunseling dan 
sebagainya. Aspek ini dapat diperkasakan lagi sekiranya 
umat Islam memainkan peranan sebagai agen sokongan 
dalam membantu proses sosialisasi muallaf secara berkesan 
di lokaliti masing-masing.

e	  BANTUAN PEMBERDAYAAN JANGKA PANJANG

	 LZS menyediakan pelbagai pakej bantuan, misalnya 
pendidikan hingga ke pengajian tinggi, bantuan perniagaan 
dan sebagainya lagi. Umat Islam mampu mendorong 
kejayaan muallaf misalnya dengan membantu perniagaan 
mereka agar lebih berdaya saing.

f	  BANTUAN PEMURNIAN AKIDAH

	 Bagi mereka yang memerlukan, bantuan dari aspek nasihat 
guaman Syariah dan bantuan pemulihan tersedia. Umat 
Islam turut berperanan dengan memberikan nasihat dan 
teguran secara berhikmah kepada muallaf dalam aspek ini di 
peringkat grass root lagi.

Realitinya, banyak lagi elemen penambahbaikan yang mungkin 
boleh kita lakukan, misalnya mewujudkan Sistem Mentor-
Mentee Muallaf, pemerkasaan masjid sebagai ejen muallaf dan 
pusat kaunseling dan banyak lagi. 

Apa yang penting, perlu ada kesepaduan dan sokongan 
bersama dalam usaha melestarikan akidah muallaf di negeri ini. 
Wallahua’lam. Edisi

Tidak ada gunanya kita menuding jari. Tugas 
memelihara akidah muallaf hakikatnya adalah 
tugas kita bersama. Tanya diri, apakah yang telah 
kita lakukan untuk mereka? 

Mari sama-sama kita berganding bahu. Tinggalkan pendekatan 
secara silo dan wujudkan sinergi. Ya, kerjasama antara Majlis 
Agama Islam Selangor (MAIS) dan seluruh agensi Islam, NGO, 
masjid dan umat Islam mampu menjadi realiti.

a	  PENDIDIKAN BERTERUSAN MUALLAF

	 Dengan kerjasama semua, MAIS dan Lembaga Zakat Selangor 
(LZS) konsisten melaksanakan pendidikan yang berterusan 
kepada muallaf, agar menjadi lebih faham dengan Islam. 
Kita boleh sama-sama membantu dengan memberikan 
sumbangan idea dan dana agar menjadikan suasana 
pembelajaran lebih menarik dan berkesan. 

b  	  KURIKULUM PENDIDIKAN YANG SESUAI

	 Dalam tempoh lima tahun, LZS telah pun menyediakan 
kurikulum yang sesuai meliputi akidah, fikah dan akhlak. 
Namun begitu, pemerkasaan kurikulum menjadi lebih bererti 
jika didukung dengan pengamalan Islam secara realiti yang 
disokong oleh umat Islam di luar kelas rasmi.

c	  BANTUAN PERLINDUNGAN MUALLAF

	 LZS menubuhkan Baitul Salam sebagai tempat perlindungan 
asnaf muallaf, dari aspek sosial dan akidah serta jauh dari 
gangguan pihak-pihak yang tidak bertanggung jawab. 
Perlindungan ini menjadi lebih berkesan jika semua umat 
Islam aktif memberikan sokongan dan dukungan melalui 
pelbagai saluran yang disediakan.

MUALLAF:MUALLAF:  MEMBINA MEMBINA 
ILMU, IMAN DANILMU, IMAN DAN
MASA DEPANMASA DEPAN

Dr. Haji Halim bin Mokhtar (halim@uis.edu.my)
Pensyarah Fakulti Pengajian Peradaban Islam,
Universiti Islam Selangor (UIS)

Fenomena pemilihan agama Islam di kalangan 
generasi muda merupakan satu yang menarik 
untuk diperhatikan, khususnya dalam konteks 
komuniti yang semakin terbuka dan terdedah 

kepada pelbagai aliran pemikiran dan budaya. 
Bagi generasi muda muallaf memeluk agama Islam 
merupakan satu perjalanan hebat dan syahadah bukan 
sekadar satu pengakuan keimanan, tetapi merupakan 
titik permulaan untuk membina kehidupan baharu 
yang berlandaskan ilmu, iman dan amal. 

Perjalanan selepas syahadah memerlukan bimbingan, 
pendidikan, sokongan dan persekitaran yang dapat membantu 
memahami Islam secara menyeluruh. Dalam konteks ini, 
institusi pendidikan mempunyai peranan penting dalam 
menyediakan ruang kepada generasi muda muallaf untuk 
menimba ilmu, memperkukuh iman dan merancang masa 
depan.

   SYAHADAH: SEBUAH PERJALANAN

Keputusan memilih Islam lazimnya lahir daripada pencarian 
terhadap kebenaran, ketenangan jiwa dan keyakinan 
terhadap ajaran Islam. Ada yang mengenali Islam melalui 
rakan, keluarga, pembacaan, media, pengalaman hidup atau 
pergaulan bersama masyarakat Islam. Apabila hati menerima 
kebenaran Islam dan mengucapkan dua kalimah syahadah, 
bermulalah episod perjalanan baharu sebagai seorang muallaf.

Hakikatnya syahadah bukanlah noktah, tetapi adalah 
permulaan kepada proses memahami dan menghayati Islam. 
Generasi muda muallaf perlu aktif dan istiqamah untuk 
mengenali Allah SWT, memahami akidah, mempelajari 
ibadah, membaca al-Quran serta membina akhlak yang baik. 
Pendidikan yang tersusun dapat membantu dalam menghadapi 
persoalan dan cabaran kehidupan sebagai seorang Muslim 
dengan lebih yakin.

   SYAHADAH MEMBINA ILMU 

Ilmu merupakan asas penting dalam pembentukan seorang 
Muslim. Tanpa ilmu, bagaiamanakah seorang muallaf dapat 
memahami dan menghayati ajaran Islam dalam kehidupan 
seharian.

Bagi generasi muda muallaf, peluang melanjutkan pengajian 
merupakan satu tuntutan dan amanah yang sangat bernilai. 
Ianya bukan sahaja dapat memperoleh kelayakan akademik, 
malah berpeluang mendalami ilmu agama, membina 
pemikiran, mengembangkan kemahiran serta mempersiapkan 
diri menghadapi dunia pekerjaan.

   SYAHADAH MEMBINA IMAN 

Ilmu yang dipelajari perlu disertai dengan iman yang kukuh 
yang memberikan kekuatan dalaman untuk terus istiqamah 
dan bersedia berhadapan dengan cabaran. Generasi muda 
muallaf mungkin melalui pelbagai pengalaman selepas 
memeluk Islam, termasuk persoalan keluarga, perubahan 
persekitaran sosial, cabaran menyesuaikan diri serta keperluan 
mempelajari amalan Islam secara berperingkat.

Generasi muda muallaf memerlukan sokongan keluarga, 
komuniti, institusi agama, masjid dan rakan-rakan Muslim 
agar mereka tidak berasa terpinggir selepas memeluk Islam. 
Persekitaran yang positif dapat membina rasa diterima, 
dihargai dan dihormati. Sesungguhnya diri muallaf bukan satu 
kekurangan, sebaliknya merupakan satu perjalanan mulia 
untuk terus mengenali dan mendekati Allah SWT.

   SYAHADAH MEMBINA MASA DEPAN

Universiti Islam Selangor (UIS) milik penuh Majlis Agama Islam 
Selangor (MAIS) merupakan wadah pendidikan yang dapat 
membantu generasi muda muallaf meneruskan pembangunan 
akademik. Dunia kampus memberi peluang untuk menimba 
ilmu, membina jaringan persahabatan, mengembangkan 
kepimpinan, dan melibatkan diri dalam aktiviti kemasyarakatan 
dan dakwah. 

UIS membuka ruang kepada generasi muda muallaf untuk 
membina ilmu dan kerjaya serta kehidupan yang lebih baik 
seperti menjadi tenaga profesional, pendidik, pendakwah, 
pemimpin masyarakat dan individu yang berdaya saing dalam 
pelbagai bidang. Asasnya kejayaan tersebut dibina bersama 
nilai iman, akhlak dan tanggungjawab kepada masyarakat. 

Kesimpulannya generasi muda muallaf ialah sebahagian 
daripada kekuatan dan masa depan umat Islam. Sebuah 
perjalanan syahadah menuju kehidupan yang lebih konsisten 
yang dibina melalui ilmu yang benar, iman yang teguh dan 
perancangan masa depan yang cemerlang melalui bimbingan 
yang berterusan, pendidikan yang bersepadu dan kebajikan 
yang mampan. Yakinlah dengan janji Allah SWT dalam 
firmanNya yang bermaksud:

“Allah akan meninggikan orang-orang yang beriman di antara 
kamu dan orang-orang yang diberi ilmu pengetahuan beberapa 
darjat.” (surah al-Mujadalah, 58:11) Edisi

HAD TEMPOH PANGGILAN HAD TEMPOH PANGGILAN 
MUALLAFMUALLAF

Haji Muhamad Rafee Bin Rahman (rafee.rahman@zakatselangor.com.my)
Eksekutif Dakwah, Divisyen Syariah & Dakwah,
Lembaga Zakat Selangor (LZS)

4 Jun 2009: Peraturan-peraturan Pendaftaran, Penjagaan dan 
Pengajaran bagi Muallaf (Negeri Selangor) diwujudkan

Peraturan-Peraturan Pendaftaran, Penjagaan dan Pengajaran 
bagi Muallaf (Negeri Selangor) telah diwujudkan sebagai 
panduan dalam pengurusan muallaf di Negeri Selangor.

16 Mac 2017: Pindaan Peraturan-Peraturan Pendaftaran, 
Penjagaan dan Pengajaran bagi Muallaf (Negeri Selangor)

Pindaan terhadap peraturan tahun 2009 telah dibuat. Dalam 
Bahagian VI, Pengajaran bagi Muallaf, Peraturan 27(1) 
menjelaskan bahawa Majlis hendaklah mengadakan apa-apa 
bentuk bimbingan yang sesuai untuk memberikan pengetahuan 
dan meningkatkan kefahaman Islam dalam kalangan muallaf.

1 April 2017: Pelantikan Lembaga Zakat Selangor bagi 
Pengurusan Muallaf

MAIS telah melantik Pemegang Amanah Lembaga Zakat 
Selangor (LZS) bagi menguruskan muallaf untuk menjalankan 
tugas-tugas berikut:

Menjalankan kuasa Majlis di bawah peraturan-peraturan yang 
berkaitan dengan bantuan, perlindungan, bimbingan, pusat 
bimbingan dan tenaga pengajar bagi muallaf yang ditadbir di 
bawah peraturan tersebut. Edisi

Mereka yang baru memeluk agama Islam secara 
urufnya digelar sebagai muallaf. Namun 
begitu, timbul persoalan berkaitan penentuan 
had tempoh seseorang itu digelar sebagai 

muallaf di Malaysia. Had tempoh panggilan muallaf yang 
tidak seragam antara negeri menimbulkan persoalan, 
khususnya dari sudut kerelevanan istilah tersebut 
kepada golongan yang telah puluhan tahun memeluk 
agama Islam.

Perbezaan had tempoh panggilan muallaf turut memberikan 
impak terhadap pengurusan dan agihan zakat kepada golongan 
muallaf. Berdasarkan Fatwa Sistem Pengurusan Agihan Zakat 
Negeri Selangor Tahun 2013 berkaitan takrif asnaf muallaf, 
dinyatakan bahawa:

“Muallaf adalah seseorang yang baru memeluk Islam atau 
seseorang yang belum memeluk agama Islam yang ingin 
dijinakkan hatinya kepada Islam atau diharap dapat membela 
orang Islam atau membendung permusuhan terhadap orang 
Islam.”

Had Tempoh Panggilan Muallaf Berdasarkan Sirah

Had tempoh panggilan muallaf, berdasarkan sirah Rasulullah 
SAW, memperlihatkan bahawa Baginda memberikan zakat 
kepada para sahabat yang baru memeluk agama Islam, 
khususnya ketika pembukaan Kota Mekah.

Apabila sampai kepada zaman pemerintahan Khalifah Abu Bakar 
al-Siddiq RA, beliau enggan memberikan bahagian tersebut 
kepada Abu Sufyan, ‘Uyainah, al-Aqra’ dan ‘Abbas bin Mirdas 
kerana pada pandangan Abu Bakar RA, agama Islam ketika itu 
telah semakin kuat dan kukuh serta berkembang dengan pesat. 
(Al-Shawkaniyy, 2005)

Berdasarkan perkara tersebut, jelas menunjukkan bahawa Abu 
Sufyan, ‘Uyainah, al-Aqra’ dan ‘Abbas bin Mirdas masih diberikan 
bahagian asnaf muallaf pada zaman Rasulullah SAW, walaupun 
mereka termasuk dalam kalangan pembesar yang kaya. Namun, 
pada zaman Khalifah Abu Bakar RA, pemberian bahagian asnaf 
muallaf tersebut dihentikan kerana agama Islam semakin kukuh 
dan bilangan umat Islam juga semakin bertambah.

Kronologi Pengurusan Muallaf di Negeri Selangor:

25 Oktober 2007: Fatwa di bawah seksyen 47 telah 
mewartakan Had Tempoh Panggilan Muallaf

	 Tempoh maksimum lima tahun diberikan untuk panggilan 
muallaf berdasarkan ‘uruf dengan syarat mengikuti kelas-
kelas agama yang diiktiraf/dianjurkan oleh Majlis Agama 
Islam Selangor (MAIS).

	 Majlis Agama Islam Selangor (MAIS) juga bertanggungjawab 
membiayai segala kos pembelajaran bagi muallaf tersebut.

i

ii

BAGAIMANA MUALLAF MENDAPAT 
BANTUAN DI SELANGOR?

Mohd Hafiz bin Abdul Salam (hafizsalam@mais.gov.my)
Ketua Pusat Penyelidikan, 
Majlis Agama Islam Selangor (MAIS)

Muallaf dapat diertikan sebagai individu yang baru memeluk Islam dan telah menetapkan hati mereka dengan 
menjadikan Allah SWT sebagai tuhan dan Islam sebagai panduan arah hidup mereka, justeru golongan ini hendaklah 
dibimbing dari hal yang berkaitan akidah serta ibadah sebagai seorang Muslim. Dalam masa yang sama, golongan 
ini juga perlu dibantu dari segi kewangan, keselamatan, tempat tinggal dan sebagainya. Penggunaan istilah Muallaf 

dalam bahasa Melayu jika dirujuk melalui Kamus Dewan membawa makna orang yang baru memeluk Islam manakala dalam 
pengertian Islam pula adalah membawa maksud saudara baru Muslim yang telah membuat keputusan untuk menukar agama 
asal mereka kepada agama fitrah iaitu Islam. 

PERMOHONAN

01

SEMAKAN

02

SIASATAN

03

LAPORAN

04

KELULUSAN

05

Di Selangor, Lembaga Zakat Selangor (LZS) berfungsi sebagai 
agensi utama yang menguruskan ekosistem zakat di Selangor 
secara menyeluruh melalui kutipan pelbagai jenis zakat, 
pengagihan dana secara sistematik kepada lapan golongan 
asnaf termasuk muallaf. LZS ada menyediakan pelbagai bentuk 
bantuan untuk asnaf muallaf bagi menjaga kebajikan, membina 
taraf hidup dan memantapkan akidah saudara baru. 

Berdasarkan Laporan Bersepadu Zakat Selangor 2025, jumlah 
agihan Asnaf Muallaf adalah sebanyak RM45,460,010 melibatkan 
sejumlah 4,748 keluarga dengan perincian seperti berikut:

Secara umumnya, asnaf muallaf yang berdaftar di bawah seliaan 
Majlis Agama Islam Selangor (MAIS) akan ditawarkan bantuan 
yang diperlukan oleh mereka sejurus mereka memeluk Islam. 
Asnaf muallaf boleh memohon semua jenis bantuan yang ada 
selagi mana mereka memegang gelaran asnaf Muallaf. 

Di Selangor, gelaran asnaf ini hanya terpakai bermula dari 
tarikh pengislaman mereka sehingga tahun kelima. Selepas itu 
semua bantuan zakat boleh dipohon atas kategori asnaf yang 
lain berdasarkan kelayakan. Berikut ialah carta alir permohonan 
bantuan zakat melalui Lembaga Zakat Selangor.

 

Secara keseluruhannya, kehidupan golongan asnaf muallaf 
sejurus selepas pengislaman boleh menjadi sangat mencabar. 
Mereka berdepan dengan pelbagai cabaran, bermula daripada 
hubungan kekeluargaan, pekerjaan dan kehidupan sosial, 
sehinggalah kepada usaha menjaga akidah serta meningkatkan 
kefahaman terhadap Islam.

Oleh itu, kaedah pemberian bantuan zakat oleh LZS telah 
dipermudah melalui pendekatan penawaran dan permohonan. 
Justeru, bagi memastikan keislaman dan keimanan mereka terus 
kukuh, menjadi tanggungjawab MAIS, LZS dan semua agensi 
berkaitan, termasuk masyarakat Islam di Negeri Selangor, untuk 
sentiasa membimbing dan membantu mereka menjadi Muslim 
yang lebih baik.

Permohonan bantuan dan pertanyaan berkaitan bantuan Asnaf 
Muallaf LZS boleh dibuat secara dalam talian melalui portal 
eZakat Online atau dengan hadir terus ke Kaunter Cawangan 
LZS yang berhampiran. Wallahua›lam. Edisi

SUNNAHKAH SUNNAHKAH 
MAKANAN SUNNAH?MAKANAN SUNNAH?

Mohamad Shukry bin Sulaiman (shukry@muftiselangor.gov.my) 
Ketua Penolong Mufti, 
Jabatan Mufti Negeri Selangor

Istilah makanan sunnah sering digunakan dalam 
masyarakat untuk merujuk kepada bahan-bahan 
makanan seperti kurma, madu, habbatus sauda, buah 
tin, zaitun, daun senna susu kambing dan lain-lain lagi. 

Namun, timbul persoalan yang mendasar dalam kalangan 
masyarakat awam, bagaimana pula dengan makanan-
makanan lain seperti beras, epal, sagu mahupun buah 
oren, adakah ianya termasuk dalam kategori makanan 
sunnah atau sebaliknya? Dari sudut kefahaman dan logik 
masyarakat adakah mengambil bahan-bahan ini secara 
khusus dikira sebagai ibadah sunnah yang mendapat 
pahala atau ia sekadar kebiasaan juadah masyarakat 
Arab pada zaman Rasulullah SAW?

Memahami Konsep Sunnah Dalam Pemakanan

Para ulama usul fiqh membahagikan perbuatan dan kebiasaan 
Rasulullah SAW kepada beberapa kategori untuk mengelakkan 
kekeliruan dalam amalan seharian, antaranya:

Sunnah Jibilliyyah adalah merujuk kepada perbuatan atau tabiat 
semula jadi Nabi Muhammad SAW sebagai manusia biasa 
seperti cara baginda makan, minum, tidur, berdiri dan jenis 
pakaian harian. Perbuatan ini tidak membawa hukum wajib 
atau sunnah untuk diikuti dan ia mengikut kebiasaan budaya 
atau fitrah kemanusiaan Baginda yang dipengaruhi oleh faktor 
geografi, iklim dan budaya masyarakat arab. Baginda memakan 
kurma, makanan berasaskan gandum dan daging kerana bahan-
bahan tersebut merupakan makanan ruji di negara-negara arab.  
Memakan bahan ini atas faktor selera atau ketersediaan tidak 
secara automatik menjadi ibadah ritual, melainkan jika ianya 
disertai dengan niat khusus meneladani akhlak Baginda SAW.

Sunnah Ta’abbudiyyah pula merujuk kepada amalan atau 
ketetapan daripada sunnah Nabi SAW yang bersifat pengabdian 
murni (ta’abbudi). Hikmah atau sebab logik di sebalik sunnah ini 
tidak dapat dikesan oleh akal manusia secara mendalam (ghairu 
ma›qulat al-ma›na) dan ia wajib diterima serta diamalkan 
semata-mata kerana kita taat kepada perintah Allah SWT dan 
mencontohi Rasulullah SAW. 

Teras Sunnah yang Hakiki

Keutamaan pemakanan dalam Islam tidak hanya terletak pada 
jenis bahan yang berada di atas pinggan, sebaliknya pada cara, 
niat dan adab makanan itu diambil. Prinsip Halalan Tayyiban 
(halal dan berkhasiat) merupakan teras utama yang merangkumi 
keseluruhan konsep diet Islamiah.

Beberapa petunjuk amalan sunnah dalam pemakanan yang 
disepakati oleh para ulama dan mempunyai nilai pahala 
antaranya adalah:

a)	 Memulakan suapan dengan menyebut nama Allah SWT serta 
menggunakan tangan kanan.

b)	 Mengamalkan kaedah pembahagian dalam perut-sepertiga 
makanan, sepertiga minuman dan sepertiga lagi udara. 
Pembahagian ini bagi mengelakkan tabiat berlebihan dan 
pembaziran.

c)	 Memastikan makanan itu segar, bersih, seimbang nutrisinya 
dan tidak mendatangkan kemudaratan kepada kesihatan 
tubuh badan, dan

d)	 Bersyukur dan tidak mencela makanan. Jika Baginda 
SAW menyukai sesuatu makanan, Baginda akan 
memakannya, namun jika tidak menyukainya, Baginda akan 
meninggalkannya secara santun tanpa mencela.

Khasiat Kesihatan dan Realiti Komersial

Kita tidak nafikan bahawa bahan-bahan makanan seperti yang 
disebut dalam al-Quran dan Hadis terbukti mempunyai khasiat 
nutrisi yang tinggi mengikut kajian para ulama dan sains moden. 
Kurma kaya dengan serat dan tenaga segera, manakala minyak 
zaitun mengandungi lemak tidak tepu yang baik untuk kesihatan 
jantung.

Walau bagaimanapun, masyarakat perlu bijak membezakan 
antara galakan pemakanan sihat dengan eksploitasi komersial. 
Membeli produk tempatan yang segar seperti sayur-sayuran 
dan buah-buahan tempatan adalah lebih menepati konsep 
Halalan Tayyiban berbanding membeli produk import yang 
didakwa «makanan sunnah» tetapi telah melalui proses dengan 
kandungan gula berlebihan atau dijual pada harga yang 
menindas.

Perspektif Sebenar Umat Islam

Mengambil kurma, madu atau habbatus sauda dengan 
niat mengikut jejak langkah kegemaran Nabi SAW serta 
mengharapkan keberkatan sudah tentu membuahkan pahala 
ittiba’ (meneladani Rasul). Namun, seseorang tidak harus 
menganggap dirinya sebagai ketinggalan dalam mengamalkan 
sunnah sekadar kerana tidak mampu membeli bahan-bahan 
import tersebut atau ada halangan-halangan tertentu untuk 
mendapatkannya.

Hakikatnya memakan makanan tempatan yang sihat dimakan 
secara bersederhana, dimulakan dengan Bismillah dan diperoleh 
daripada sumber rezeki yang halal adalah manifestasi paling 
tepat kepada nilai dan amalan sunnah Rasulullah SAW dalam 
kehidupan harian.

Ingin mendapatkan penjelasan lebih lanjut tentang amalan-
amalan sunnah? Sila layari laman rasmi Jabatan Mufti Negeri 
Selangor di www.muftiselangor.gov.my. Edisi

TERBUBARKAHTERBUBARKAH
PERKAHWINAN MUALLAF?PERKAHWINAN MUALLAF? 

Maryam binti Md Zin (maryam@jais.gov.my)
Penolong Pengarah Kanan, Unit Dasar & Strategi, 
Jabatan Agama Islam Selangor (JAIS)

Persoalan mengenai status perkahwinan pasangan 
bukan Islam apabila salah seorang atau kedua-
duanya memeluk Islam sering menjadi tanda tanya 
dalam masyarakat. Adakah ikatan perkahwinan 

mereka terbubar secara automatik, atau adakah ia masih 
boleh diteruskan? 

	   Situasi Apabila Kedua-dua Pasangan Memeluk Islam
	
	 Sekiranya suami dan isteri memeluk Islam secara serentak 

atau dalam satu masa yang sama, pernikahan asal mereka 
adalah diiktiraf dan diperakui sah di sisi Islam. Sejarah Islam 
menunjukkan bahawa Rasulullah SAW sentiasa memperakukan 
pernikahan pasangan yang masuk Islam tanpa memerintahkan 
mereka untuk memperbaharui akad nikah mereka. Segala hukum 
perkahwinan Islam adalah sabit ke atas mereka, termasuk taraf 
sah nasab anak-anak yang diperoleh sepanjang pernikahan 
tersebut adalah diiktiraf sepenuhnya. Syarat utama bagi 
pengiktirafan ini adalah hubungan antara pasangan tersebut 
tidak tergolong dalam kategori yang diharamkan oleh Islam, 
seperti hubungan mahram atau saudara susuan.

	   Situasi Apabila Salah Seorang Sahaja Memeluk Islam

	 Dalam keadaan di mana hanya suami atau isteri yang memeluk 
Islam, status perkahwinan mereka tidak terbubar serta-merta, 
sebaliknya ia memasuki fasa menunggu yang bergantung 
kepada tempoh iddah:

	 Dalam Tempoh Iddah
	 Ikatan perkahwinan belum terbubar sepenuhnya dan 

dianggap berada dalam keadaan tergantung. Jika 
pasangan yang belum Islam itu turut memeluk Islam 
sebelum berakhirnya tempoh iddah (iddah raj’ie), maka 
perkahwinan mereka kekal sah sebagaimana asal tanpa 
memerlukan akad nikah yang baharu. Dalam tempoh 
menunggu ini, isteri yang telah Islam dikehendaki 
menghalang dirinya daripada disetubuhi oleh suaminya 
yang belum Islam.

	 Selepas Tamat Iddah
	 Sekiranya pasangan tersebut masih tidak memeluk 

Islam sehingga tamat tempoh iddah, maka perkahwinan 
mereka dianggap terbatal atau terfasakh secara 
automatik mengikut pandangan syarak. Menurut 
ketetapan fatwa, status suami isteri tersebut terpisah 
disebabkan oleh perbezaan agama kerana orang 
beriman tidak halal bagi orang kafir.

	    Pengecualian dan Keadaan Khusus

	 Terdapat beberapa keadaan khas yang memberikan implikasi 
berbeza terhadap kelangsungan perkahwinan muallaf:

	 Isteri Ahli Kitab
	 Perkahwinan boleh dikekalkan sekiranya yang memeluk 

Islam itu adalah suami manakala isterinya adalah 
daripada kalangan Ahli Kitab (golongan yang memiliki 
“kitab suci» yang diturunkan oleh Allah sebelum 
kedatangan al-Quran).

	 Hubungan yang Diharamkan
	 Sekiranya pasangan tersebut merupakan mahram 

(seperti ibu atau saudara kandung), perkahwinan mereka 
akan terbubar serta-merta sebaik sahaja salah seorang 
memeluk Islam tanpa perlu menunggu tempoh iddah.

	 Pertimbangan Maslahah 
	 Terdapat pandangan fatwa yang menyatakan dalam 

keadaan tertentu bagi mengelakkan kemudaratan 
yang besar, ikatan perkahwinan boleh dipertahankan 
lebih lama sehingga ke suatu tempoh di mana tiada 
lagi harapan untuk pasangan tersebut memeluk Islam. 
Namun begitu, tempoh tersebut mestilah ditentukan 
secara objektif dan tidak boleh dibiarkan secara 
sewenang-wenangnya tanpa batasan waktu agar tidak 
bercanggah dengan prinsip menolak kemudaratan yang 
lebih besar terhadap pegangan agama individu Muslim 
tersebut.

	    Implikasi Undang-Undang Sivil di Malaysia

Walaupun perkahwinan dianggap telah terputus mengikut hukum 
syarak, individu yang memeluk Islam di Malaysia masih mempunyai 
tanggungjawab di bawah undang-undang sivil negara:

	 Proses Mahkamah Sivil
	 Individu tersebut masih perlu memfailkan proses 

perceraian di Mahkamah Sivil mengikut Akta 
Memperbaharui Undang-Undang (Perkahwinan dan 
Perceraian) 1976 bagi mengesahkan pembubaran 
tersebut di bawah undang-undang sivil.

	 Kekalan Tanggungjawab Asal
	 Pemelukan agama Islam tidak menghapuskan 

tanggungjawab undang-undang terdahulu terhadap 
pasangan yang tidak memeluk Islam serta anak-anak 
hasil perkahwinan sivil tersebut. Mahkamah sivil tetap 
mempunyai bidang kuasa untuk menentukan urusan 
nafkah dan hak penjagaan anak-anak walaupun salah 
satu pihak telah memeluk Islam.

Kesimpulannya, perkahwinan muallaf tidak terbubar secara 
automatik tetapi melalui proses pemastian status agama pasangan 
dalam tempoh iddah. Syarak memberikan ruang untuk mengekalkan 
institusi kekeluargaan, namun jika perbezaan akidah kekal 
berterusan, pembubaran adalah perlu bagi menjaga tuntutan agama, 
manakala perundangan sivil memastikan hak dan kebajikan setiap 
pihak tetap terpelihara. Edisi

MASJID INDIA MUSLIM MASJID INDIA MUSLIM 
TENGKU KELANA KLANGTENGKU KELANA KLANG  
TERAPKAN BUDAYA INDIA TERAPKAN BUDAYA INDIA 
MUSLIMMUSLIM

Shahrul Effendy bin Md Saat (fendy@mais.gov.y)
Eksekutif Perhubungan Awam & Khidmat Pelanggan,
Majlis Agama Islam Selangor (MAIS)

Masjid India Muslim Tengku Kelana terus teguh 
sebagai antara mercu tanda warisan Islam 
masyarakat India Muslim di Bandar Diraja 
Klang, selain menjadi pusat ibadah, ilmu dan 

perpaduan masyarakat setempat.

Sejarah masjid ini mempunyai kaitan rapat dengan 
perkembangan masyarakat India Muslim di Klang sejak lebih 
satu abad lalu. Berdasarkan rekod sejarah, masyarakat India 
Muslim dari Selatan India telah membina pusat ibadah di 
bandar Klang seawal tahun 1890 sebelum sebuah bangunan 
didirikan pada tahun 1904 yang dikenali sebagai Masjid India 
Selatan Klang.

Pada tahun 1920, tapak masjid tersebut telah dikurniakan secara 
rasmi oleh Sultan Selangor ketika itu, Sultan Ala’eddin Suleiman 
Shah Ibni Almarhum Raja Muda Musa, kepada saudagar India 
Muslim terkenal, R.E. Mohamed Kassim J.P.

Pada tahun 1974, masjid tersebut dibina semula ketika di bawah 
pentadbiran Abdul Gafoor bin K.A. Peer Mohamed dan dirasmikan 
oleh Sultan Selangor ketika itu, Almarhum Sultan Salahuddin 
Abdul Aziz Shah Alhaj ibni Almarhum Sultan Hisamuddin Alam 
Shah Alhaj pada 30 Ogos 1974.

Seterusnya, pembinaan semula masjid sekali lagi dimulakan 
pada tahun 2007 bagi menambah baik kemudahan serta 
menampung pertambahan jumlah jemaah. Bangunan baharu 
itu siap pada tahun 2009 dan dinamakan Masjid India Muslim 
Tengku Kelana.

Masjid berkenaan kemudiannya dirasmikan oleh Sultan Selangor, 
Sultan Sharafuddin Idris Shah Alhaj Ibni Almarhum Sultan 
Salahuddin Abdul Aziz Shah Alhaj pada 18 Disember 2009.

Kini, masjid tersebut menjadi antara mercu tanda penting 
di kawasan Jalan Tengku Kelana yang turut dikenali sebagai 
kawasan Little India Klang. Bangunan masjid mempunyai reka 
bentuk yang mencerminkan kegemilangan seni bina Islam, 
khususnya pengaruh seni bina Islam Andalusia.

Kenali Masjid Di Selangor

Masjid berkenaan turut dilengkapi pelbagai kemudahan 
termasuk ruang solat lelaki dan wanita, dewan serbaguna, 
pejabat serta kemudahan pembelajaran agama. Bangunan 
semasa turut mempunyai ruang solat di tingkat satu dan dua 
serta kemudahan lif bagi memudahkan pergerakan jemaah.

KHUTBAH JUMAAT DALAM BAHASA TAMIL

Keunikan Masjid India Muslim Tengku Kelana turut terserlah 
menerusi penerapan budaya dan bahasa masyarakat India 
Muslim dalam aktiviti keagamaan.

Antaranya, khutbah Jumaat dan ceramah disampaikan dalam 
bahasa Tamil bagi memudahkan penyampaian ilmu serta mesej 
dakwah kepada jemaah, khususnya masyarakat India Muslim.

Menurut Penolong Setiausaha Masjid India Muslim Tengku 
Kelana, Profesor Anjung Dr. Nizam Shah bin Allabasc, teks 
khutbah Jumaat diperoleh daripada portal Jabatan Agama Islam 
Selangor (JAIS) sebelum diterjemahkan ke dalam bahasa Tamil. 
Bagi jemaah yang tidak memahami bahasa Tamil pula, pihak 
masjid menyediakan ringkasan isi khutbah dalam bentuk slaid 
video yang ditayangkan di beberapa sudut dewan solat utama.

“Kita mahu masjid ini bukan sahaja menyatukan jemaah ketika 
solat, tetapi turut menyatukan hati, membina ilmu, membentuk 
generasi dan menjaga warisan untuk masa hadapan.

“Peranan masjid ini bukan sekadar tempat untuk solat. Ia 
mempunyai tiga fungsi besar sebagai pusat ibadah, pusat ilmu 
dan pusat perpaduan masyarakat. Dalam masa yang sama, 
kita mempunyai tanggungjawab untuk menjaga masyarakat 
serta memelihara warisan India Muslim yang telah menjadi 
sebahagian daripada sejarah Klang sejak lebih satu abad,” 
katanya.

“Masjid India Muslim Tengku Kelana juga diharapkan terus 
menjadi institusi yang relevan kepada generasi muda dengan 
menyediakan ruang untuk mereka mendekati masjid, menimba 
ilmu dan membentuk sahsiah. Kita juga mahu sejarah dan 
warisan masjid ini didokumentasikan supaya tidak hilang dan 
dapat diwariskan kepada generasi akan datang,” katanya. Edisi

Sumber : Majlis Agama Islam Selangor

Meninjau Potensi, Mencipta 
Nilai: Setiausaha MAIS Tinjau 
Lima Lokasi Tanah di Hulu 
Selangor
OGOS 2026 – Majlis Agama Islam Selangor (MAIS) 
mengagihkan sebanyak RM9.5 juta melalui Program Agihan 
Fidyah Wang Saku Pelajar bagi membantu 19,000 pelajar 
dalam kalangan asnaf fakir miskin dan miskin sementara di 
seluruh Selangor. Edisi

Lensa

Program Road 
Tour Pengerusi 
MAIS ke 
Masjid Sultan 
Salahuddin 
Abdul Aziz 
Shah, Shah 
Alam
JULAI 2026 – Pengerusi Majlis Agama Islam Selangor (MAIS), 
YAD Senator Dato’ Setia Haji Salehuddin Saidin, telah mengikuti 
Program Road Tour Pengerusi MAIS Ke Masjid Sultan Salahuddin 
Abdul Aziz Shah, Shah Alam. Lawatan ini telah disambut mesra 
oleh YBhg. Dato’ Muhamad Farhan bin Wijaya, Imam Besar Masjid 
Negeri. Edisi

Lawatan Kunjung Hormat 
Pengerusi MAIS ke Yayasan 
Al-Jenderami
JULAI 2026 – Pengerusi Majlis Agama Islam Selangor (MAIS), 
YAD Senator Dato’ Setia Haji Salehuddin Saidin, mengadakan 
lawatan kunjung hormat ke Yayasan Al-Jenderami yang terletak 
di Kampung Jenderam Hilir, Dengkil. Lawatan ini telah disambut 
mesra oleh YBhg. Dato’ Sheikh Haji Mohd Hafidz bin Selamat, 
Penasihat Yayasan Al-Jenderami. Edisi

Pengerusi MAIS 
Turun Padang 
Meriahkan 
Program Fun Run 
dan Merasmikan 
Karnival Undang – 
Undang Syariah di 
Ara Damansara

JULAI 2026 – Pengerusi Majlis Agama Islam Selangor (MAIS), YAD 
Senator Dato’ Setia Haji Salehuddin bin Saidin hadir menyertai 
warga tempatan dalam Program Fun Run dan seterusnya 
merasmikan Karnival Undang-Undang Syariah Negeri Selangor 
di Masjid Ara Damansara. Edisi

MAIS Tangani 
Masalah Sosial, 
Salur RM17 Juta 
Santuni 13,945 
Asnaf Riqab di 
Selangor

OGOS 2026 – Majlis Agama Islam Selangor (MAIS) telah 
menyalurkan sebanyak RM17,075,680.82 daripada peruntukan 
zakat asnaf riqab sepanjang tahun 2025 bagi membantu 
dan membimbing seramai 13,945 golongan terbabit yang 
memerlukan bantuan pemulihan, perlindungan, rawatan dan 
pencegahan selain pelbagai bantuan lain supaya mereka 
kembali ke pangkal jalan. Edisi

Kunjung Hormat UNITEN ke 
MAIS – Perkukuh Kerjasama 
Strategik Pembangunan Pelajar 
Asnaf
OGOS 2026 – Majlis Agama Islam Selangor (MAIS) telah menerima 
kunjungan hormat daripada delegasi Universiti Tenaga Nasional 
(UNITEN) yang diketuai oleh Naib Canselor, Prof. Ir. Dr. Khairul 
Salleh bin Mohamed Sahari yang disambut oleh Tuan Haji Mohd 
Sabirin bin Mohd Sarbini, Setiausaha MAIS. Edisi

Sumber : Majlis Agama Islam Selangor

MAIS Menerima Lawatan KHSB 
– Terokai Peluang Kerjasama 
Berkenaan Hartanah MAIS
SEPTEMBER 2026 – Majlis Agama Islam Selangor (MAIS) 
menerima kunjungan Kumpulan Hartanah Selangor Berhad 
(KHSB). Edisi

Lensa

MAIS Agih RM4 Juta Wang Saku 
Fidyah Pelajar, Membantu 8,000 
Pelajar Sekolah
OGOS 2026 – Majlis Agama Islam Selangor (MAIS) 
memperuntukkan sebanyak RM4 juta melalui wang saku pelajar 
agihan fidyah kepada Jabatan Agama Islam Selangor (JAIS) 
sebagai Rakan Strategik Agihan Fidyah MAIS (RSAFM) bagi 
membantu 8,000 pelajar sekolah kurang berkemampuan di 
seluruh negeri Selangor. Edisi

Pengerusi MAIS 
Rasmi Majlis 
Konvokesyen 
ke-24 Akademi 
Literasi Al-Quran 
Selangor
OGOS 2026 – Majlis Agama Islam 
Selangor (MAIS) terus komited 
memartabatkan pendidikan al-
Quran apabila Pengerusinya, 
YAD Senator Dato’ Setia Haji Salehuddin bin Saidin merasmikan 
Majlis Konvokesyen Ke-24 Akademi Literasi Al-Quran Selangor 
bertempat di Dewan Syarahan dan Muzakarah Islam, Masjid 
Sultan Salahuddin Abdul Aziz Shah, Shah Alam. Edisi

MAIS Agih RM9.5 Juta Fidyah 
Wang Saku Pelajar, Bantu 19,000 
Pelajar Negeri Selangor
OGOS 2026 – Majlis Agama Islam Selangor (MAIS) mengagihkan 
sebanyak RM9.5 juta melalui Program Agihan Fidyah Wang Saku 
Pelajar bagi membantu 19,000 pelajar dalam kalangan asnaf 
fakir miskin dan miskin sementara di seluruh Selangor. Edisi

Pengerusi MAIS Lawat Masjid 
Fasa 3 Puncak Alam
OGOS 2026 – Pengerusi Majlis Agama Islam Selangor (MAIS), YAD 
Senator Dato’ Setia Haji Salehuddin Saidin, telah mengadakan 
lawatan ke Masjid Fasa 3 Puncak Alam yang baharu siap dibina 
menerusi Program Road Tour Pengerusi MAIS. Ketibaan beliau 
disambut mesra oleh YBhg. Tan Sri Rozali bin Ismail bersama 
barisan kepimpinan setempat. Edisi

Pengerusi MAIS Terus Dekati 
Masyarakat Pengerusi MAIS 
Santuni Jemaah di Dua Masjid di 
Petaling Jaya
OGOS 2026 — Majlis Agama Islam Selangor (MAIS) terus 
mengukuhkan ukhuwah bersama masyarakat setempat menerusi 
penganjuran Program Turun Padang yang berlangsung penuh 
mesra di dua buah masjid di sekitar Petaling Jaya. Edisi

Lensa

Jabatan Mufti Negeri Selangor 
Santuni Masyarakat Melalui 
#Jelajah@Mufti 2.0 di 
Kalumpang
JULAI 2026 – Program #Jelajah@Mufti 2.0 anjuran Jabatan 
Mufti Negeri Selangor melabuhkan tirainya selepas 
berlangsung selama tiga hari, bermula 24 hingga 26 Julai 
2026 di Masjid At-Taqwa, Kalumpang, Hulu Selangor. Edisi

Sumber : Jabatan Kehakiman  
Syariah Negeri Selangor

Mesyuarat Penyelarasan 
Program Pementoran 2026
OGOS 2026 – Bahagian Pengurusan Sumber Manusia, SUK 
Selangor. Mesyuarat Penyelarasan Program Pementoran telah 
diadakan sebagai platform bagi memperkukuh pelaksanaan 
program serta berkongsi perkembangan dan pencapaian 
peserta sepanjang tempoh program pementoran. Edisi

Sumber : Jabatan  
Mufti Selangor

Outreach Sulh Bawa Keterujaan 
Ilmu Sulh kepada Pelajar UIS
SEPTEMBER 2026 - Jabatan Kehakiman Syariah Selangor 
(JAKESS) dengan kerjasama Lembaga Zakat Selangor (LZS) 
dan Universiti Islam Selangor (UIS) telah menganjurkan 
Program Outreach Sulh Negeri Selangor 2026 di Auditorium 
Dr. Zainuddin Jaafar, UIS. Edisi

Sumber : Jabatan Pendakwaan 
Syariah Selangor

Kunjungan Hormat Ketua 
Pendakwa Syarie ke Pejabat 
Pendakwaan Negeri Selangor
JULAI 2026 – Ketua Pendakwa Syarie Selangor bersama delegasi 
Jabatan Pendakwaan Syariah Selangor (JPSS) telah mengadakan 
kunjungan hormat ke Pejabat Pendakwaan Negeri Selangor di 
IDCC Shah Alam. Edisi

Jabatan Mufti Negeri Selangor 
Terus Meriahkan Karnival Agensi 
Islam Selangor 2026 Zon 2 
Dengan Pengisian Ilmiah
JULAI 2026 – Meneruskan komitmen penyertaan pada Karnival 
Agensi Islam Selangor 2026 Zon 1 di Rawang, Jabatan Mufti 
Negeri Selangor (JMNS) sekali lagi tampil memeriahkan Karnival 
Agensi Islam Selangor 2026 Zon 2 yang berlangsung selama tiga 
hari bermula 3 hingga 5 Julai 2026 di Masjid Puncak Alam. Edisi

Majlis Pentauliahan Peguam 
Syarie Selangor 2026 – 
108 Peguam Ditauliahkan
OGOS 2026 – Jabatan Kehakiman Syariah Selangor (JAKESS) 
ini telah menganjurkan Majlis Perisytiharan dan Pentauliahan 
Peguam Syarie Negeri Selangor Tahun 2026 (Siri 1/2026) yang 
berlangsung di Dewan Muktamar, Aras 2, Bangunan Mahkamah 
Syariah Sultan Idris Shah, Shah Alam. Edisi

Lensa

Majlis Sambutan Maulidur Rasul 
Peringkat Negeri Selangor 
1448/2026
OGOS 2026 – Duli Yang Maha Mulia Sultan Selangor, Sultan 
Sharafuddin Idris Shah Alhaj berkenaan berangkat ke Majlis 
Sambutan Maulidur Rasul Peringkat Negeri Selangor Tahun 
1448/2026, bertempat di Dewan Syarahan & Muzakarah Islam 
Shah Alam, Masjid Sultan Salahuddin Abdul Aziz Shah, Shah 
Alam. Edisi

Sumber : Jabatan Agama Islam Selangor

Majlis Bacaan Yasin dan Tahlil 
Bersempena Hari Pahlawan 
Peringkat Negeri Selangor 2026
JULAI 2026 – Duli Yang Maha Mulia Sultan Selangor, Sultan 
Sharafuddin Idris Shah, berkenan berangkat ke Majlis Bacaan 
Yasin dan Tahlil di Masjid Sultan Salahuddin Abdul Aziz Shah, 
Shah Alam, bersempena sambutan Hari Pahlawan Peringkat 
Negeri Selangor 2026. Edisi

JAIS Terima Agihan Fidyah 
RM4 Juta, Salurkan kepada 
Pelajar
OGOS 2026 – Jabatan Agama Islam Selangor (JAIS) menerima 
sejumlah RM4 juta wang fidyah daripada Majlis Agama Islam 
Selangor (MAIS) untuk diagihkan kepada 8,000 pelajar sekolah 
yang layak di seluruh negeri Selangor. Edisi

Seminar Sistem Pendidikan 
Integrasi dan Holistik (IHES) Kali 
ke-12 Tahun 1448/2026
SEPTEMBER 2026 – Jabatan Agama Islam Selangor melalui 
Bahagian Pendidikan Islam (BPI) telah menganjurkan Seminar 
Sistem Pendidikan Integrasi Dan Holistik (IHES) Kali Ke-12 
bertempat di Dewan Syarahan dan Muzakarah Islam Shah Alam, 
Masjid Sultan Salahuddin Abdul Aziz Shah. Edisi

KALSEL Zon 3 Penutup Jelajah 
Pengurusan Islam Selangor 
bagi Tahun 2026
JULAI 2026 – Karnival Agensi Islam Selangor 2026 (KAI.Sel26) 
Zon 3 yang berlangsung selama 3 hari bermula 10 Julai 2026 
sehingga 12 Julai 2026 menjadi destinasi terakhir Jelajah 
Pengurusan Islam Selangor yang mengumpulkan 12 jabatan 
dan agensi Islam utama negeri Selangor yang menyediakan 
pelbagai perkhidmatan dan informasi. Edisi

Pengurusan Penghantaran 
Pelajar Persendirian Selangor 
ke Luar Negara 2026
OGOS 2026 – Jabatan Agama Islam Selangor (JAIS) telah 
melaksanakan Program Pelepasan Pelajar Persendirian ke 
Mesir di Lapangan Terbang Antarabangsa Kuala Lumpur (KLIA). 
Edisi

Sumber : Perbadanan Wakaf Selangor

Lensa

Zakat Selangor Bangunkan 
Projek Agroekonomi 110 Ekar 
Bantu Asnaf Jana Pendapatan
1 JULAI – Lembaga Zakat Selangor (Zakat Selangor) 
membangunkan Projek Agroekonomi Laman Agro Ehsan di 
atas kawasan seluas 110 ekar, dengan 76 ekar daripadanya 
dibangunkan sebagai kawasan agro yang menempatkan 48 plot 
tanaman cili fertigasi diusahakan oleh asnaf Zakat Selangor. 
Edisi

Pembayar Zakat Warga ATM 
Melalui Potongan Gaji Meningkat 
64.8 Peratus, Sasar RM1 Juta 
Menjelang 2028
SEPTEMBER 2026 – Penyertaan warga Angkatan Tentera 
Malaysia (ATM) yang menunaikan zakat melalui potongan gaji 
menerusi Lembaga Zakat Selangor (Zakat Selangor) meningkat 
64.8 peratus kepada 613 pembayar setakat Julai tahun ini, 
berbanding 372 pembayar pada tahun sebelumnya. Edisi

Kunjungan Hormat dan 
Pertemuan Ringkas Pengerusi 
PWS kepada Pengerusi PNB
OGOS 2026 – Perbadanan Wakaf Selangor (PWS) telah 
mengadakan Kunjungan Hormat kepada Pengerusi Permodalan 
Nasional Berhad (PNB), Y.A.D. Engku Setia Lela Bestari Raja Tan 
Sri Dato’ Seri Arshad Alhaj bin Raja Tun Uda Alhaj, bertempat di 
Menara Merdeka 118. Edisi

RM138,00 Sumbangan Wakaf 
Fisabilillah Disalurkan, Manfaat 
Wakaf Terus Diperluas
OGOS 2026 – Perbadanan Wakaf Selangor (PWS) terus 
memperkukuh komitmen dalam memperluas manfaat wakaf 
kepada institusi pendidikan menerusi penyaluran sumbangan 
Wakaf Fisabilillah berjumlah RM138,000 kepada empat buah 
institusi pendidikan di Selangor. Edisi

Wakaf PWS Manifestasi 
Keprihatinan, Bina Harapan 
Buat Komuniti
OGOS 2026 – Perbadanan Wakaf Selangor (PWS) terus 
memperkasa agenda wakaf sebagai instrumen pembangunan 
sosial melalui penyerahan Sumbangan Wakaf Fisabilillah 
berjumlah RM50,000 kepada Rumah Sahabat, Hulu Langat. 
Edisi

Zakat Selangor Tegas Dakwaan 
Tidak Berasas Berkenaan “Skandal 
Dana Zakat”
OGOS 2026 – Lembaga Zakat Selangor (Zakat Selangor) 
menafikan dakwaan menerusi kandungan di media sosial yang 
mengaitkan institusi ini dengan “skandal dana zakat” berjumlah 
RM1.3 bilion. Edisi

Sumber : Lembaga Zakat Selangor



3 / 2 0 2 6  |  E d i s i18
Lensa

Sumber :  Yayasan  
Islam Darul Ehsan

UIS Sertai Sambutan Hari 
Kebangsaan ke-69 Peringkat 
Negeri Selangor
OGOS 2026 - Universiti Islam Selangor (UIS) turut menghantar 
kontinjen bagi memeriahkan Sambutan Hari Kebangsaan Ke-
69 Peringkat Negeri Selangor Tahun 2026 yang berlangsung di 
Stadium Kajang. Edisi

Forum Bicara Ihsan: Jejak 
Sunnah, Santuni Anak Yatim
SEPTEMBER 2026 – Mereka bukan sekadar memerlukan bantuan, 
tetapi memerlukan kasih sayang, perhatian dan rasa dihargai. 
Telah berlangsung Forum Bicara Ihsan sempena Bulan Anak 
Yatim YIDE 1448H, hasil kerjasama Yayasan Islam Darul Ehsan 
(YIDE) bersama Masjid Al-Hasanah, Bandar Baru Bangi. Edisi

Kursus Asas Keusahawanan 
Kepada Usahawan Asnaf 
Lembaga Zakat Selangor 
Bimbingan Teraju Ekonomi Asnaf 
Sdn Bhd
SEPTEMBER 2026 – Teraju Ekonomi Asnaf Sdn. Bhd. (TERAS) 
telah melaksanakan Kursus Asas Keusahawanan kepada 
Usahawan Asnaf Lembaga Zakat Selangor (LZS) untuk seramai 
24 usahawan asnaf bertempat di Premiere Hotel, Klang. Edisi

Kejohanan Sukan Rumah 
Kebajikan Anak Yatim Negeri 
Selangor (KESURYA) 2026 – 
Cungkil Bakat, Bina Keyakinan
OGOS 2026 – Suasana cukup meriah apabila anak-anak 
Rumah Kebajikan Anak Yatim Negeri Selangor berkumpul bagi 
menyertai Kejohanan Sukan Rumah Kebajikan Anak Yatim 
Negeri Selangor (KESURYA) 2026. Edisi

Sumber : Teraju 
Ekonomi Asnaf SB

Sumber : Universiti Islam 	
	    Selangor

Majlis Penutup Kejohanan 
Sukan Pengajian Islam Tinggi 
Malaysia (SUPTIM) 2026
JULAI 2026 – Kejohanan Sukan Pengajian Islam Tinggi 
Malaysia (SUPTIM) 2026 secara rasminya melabuhkan tirainya 
menerusi Majlis Penutup SUPTIM 2026 yang berlangsung 
di Dewan Sultan Idris Shah, Universiti Islam Selangor (UIS) 
selepas empat hari menghimpunkan atlet daripada 10 
Institusi Pengajian Islam seluruh Malaysia. Edisi

Sesi Perbincangan Strategik 
dan Penerokaan Potensi 
Kerjasama Antara Teras dan 
Koperasi PKNS
JULAI 2026 – Teraju Ekonomi Asnaf Sdn. Bhd. (TERAS) telah 
mengadakan sesi perbincangan strategik bersama pihak 
Koperasi PKNS bagi meneroka potensi kerjasama dan peluang 
pembangunan strategik antara kedua-dua pihak. Edisi 

Celik Arab & Jawi

SIRI BELAJAR JAWI
(SIRI EMPAT PULUH LAPAN)

اوليه : نورانيتا بنت عبد الرحمن

منشي ديوان )جاوي)

Apa khabar semua. Dalam slot Bahasa Arab Mudah kali 
ini, kita akan sama-sama mempelajari beberapa kosa 
kata bahasa Arab yang boleh digunakan ketika kita 
di pasar. Ia mungkin berguna kepada kita satu masa 

nanti. Jom bersama-sama kita pelajari.

Bahasa 
Arab Sebutan Maksud Contoh Ayat

وق السُّ as-sūq pasar
وقُ قَرِيبَةٌ جِدّاً السُّ
As-suq qaribatan jiddan
Pasar itu amat dekat

البَائِع al-bā’i‘ penjual
كُنْ باَئِعًا أمَِينًا
Kun ba’I’an amiinan
Jadilah penjual yang amanah

المشُْتَيِ al-mushtarī pembeli
المشُْتَيِ خَيٌّ جِدّاً
Al-musytari khairun jiddan
Pembeli itu sangat baik

وَات خُضَْ khudrawāt sayur-
sayuran

وَاتُ طَازَجَةٌ؟ هَلْ هَذِهِ الخُضَْ
Hal hazihi al-khudrawat tho 
zajah?
Adakah sayur-sayuran ini 
segar?

فَوَاكِه fawākih buah-
buahan

كَمْ سِعْرُ هَذِهِ الفَوَاكِهِ؟
Kam si’ru ha zihi al-fawakih?
Berapa harga sekilo buah-
buahan ini?

لَحْم lahm daging

سِعْرُ لَحْمِ البَقَرِ هَذَا غَالٍ جِدّاً
Si’ru lahmi al-baqar haza 
ghallin jiddan
Sekilo daging lembu ini 
sangat mahal

دَجَاج dajāj ayam
جَاجِ رَخِيصٌ جِدّاً سِعْرُ هَذَا الدَّ
Si’ru haza al-dajaj rakhisun 
jiddan
Harga ayam ini sangat 
murah

سِعْرُ Si’ru Harga
كَمْ سِعْرُ هَذَا؟
Kam si’ru haza?
Berapa harga ini?

كِيلُو Kilo Kilo
أُرِيدُ كِيلُو وَاحِدًا
Uridu kilo wahidan
Saya mahu satu kilo

Bagaimana? Bolehkah kita cuba mengamalkannya walau sekali? Biar 
pun sedikit, jika diamalkan selalu ia akan menjadi bukit.

لسِلَةِ القَادِمَةِ !إِلَ اللِّقَاءِ فِ السِّ

Ila al-liqa fi as-silsilati al-qa dimat

Sampai jumpa lagi dalam siri yang akan datang! Edisi

" ايمبوهن ڤبنجمن بهاس ايڠݢريس "

  ڤد سيري کالي اين، کيت اکن ممبيچاراکن ڤولا ايمبوهن اولن

يڠ دأمبيل دري

 ڤرکاتاءن بهاس ايڠݢريس. ڤڠاروه بهاس ايڠݢريس مولا مرسڤ ماسوق

 کدالم بهاس ملايو ڤد ابد ک-81 اڤابيلا ڤيهق ايڠݢريس برتاڤق دڤولاو

 ڤينڠ ڤد تاهون 1781. بهاس ايڠݢريس دجاديکن سباڬاي بهاس راسمي

 ڤمرينتهن ايڠݢريس ڤد وقتو ايت. فکتور اينيله مپببکن ايستيله بهاس

ايڠݢريس دسرڤ ماسوق اونتوق ممبينا بهاس ملايو مودن

 1- ايمبوهن اولن بهاس ايڠݢريس ، چونتوهڽ:

کات تربيتن کات داسر مقصود ايمبوهن
 ايمبوهن بهاس

ايڠݢريس
بيل

ڤرواکتيف اکتيف برستوجو، مڽوکوڠ ڤرو .1

انتيکماجوان کماجوان مننتڠ، ملاون،
مموسوهي انتي .2

انتيداده داده

اءوتوبيوݢرافي بيوݢرافي سنديري، سنديري اءوتو .3

سوبکاتݢوري کاتݢوري سبهاݢين سوب
.4

سوڤراسيستم سيستم ملبيهي، مڠاتس ي سوڤرا

ڤوليکلينيک کلينيک  باڽق اتاو لبيه دري
ساتو ڤولي .5

ڤوليتيکنيک تيکنيک

ميکروسکوڤ سکوڤ هالوس اتاو کچيل ميکرو .6

مکروبيوتيک بيوتيک بسر، باڽق، ڤنجڠ مکرو .7

اولترابوڽي بوڽي ترلمڤاو اولترا .8

Edisi

JOM BERBAHASA 
ARAB MUDAH!
(Siri 3/2026)

Hamizul bin Abdul Hamid 
(hamizul@zakatselangor.com.my)
Ketua Jabatan Dakwah, Lembaga Zakat Selangor (LZS)

Man Jadda Wa Jada 

‘MUALLAF BERJAYA: TRANSFORMASI MUALLAF‘MUALLAF BERJAYA: TRANSFORMASI MUALLAF
(DR. MUHAMMAD YUSUF MARLON BIN ABDULLAH)’

Hasal bin Senin (hasal@mais.gov.my) 
Pembantu Eksekutif, Unit Pembangunan Kompetensi  (BPSM),
Majlis Agama Islam Selangor (MAIS)

Biodata:

Nama : Muhammad Yusuf Marlon Abdullah
Nama lama : Marlon Pontino Guleng
Agama asal : Roman Katolik- Kristianiti
Tarikh Memeluk Islam : 12 Januari 2000
Tempat Lahir : Baguio City Luzon, Filipina
Kerjaya : Pensyarah Kanan, Jabatan Dakwah 
& Usuluddin, Fakulti Pengajian Peradaban 
Islam Universiti Islam Selangor

Alhamdulillah bersama kembali dalam majalah EDISI 
MAIS keluaran September 2026. Pada kesempatan 
kali ini saya ingin berkongsi kejayaan ikon saudara 
baru dalam segmen Man Jadda Wa Jada, bertajuk 

‘Muallaf Berjaya: Transformasi Muallaf - Dr. Muhammad Yusuf 
Marlon Bin Abdullah’.

Baru-baru ini, saya berkesempatan menemubual YBhg. Dr. Muhammad 
Yusuf Marlon bin Abdullah dan mengajukan beberapa soalan berkaitan 
penghijrahan, kejayaan dan pengalaman beliau sebagai saudara baru. 
Berikut biodata dan soalan-soalan yang diajukan; 

Soalan 1
Bilakah Dr. masuk agama Islam dan apakah faktor utama yang 
mempengaruhi keputusan Dr. untuk memeluk Islam dan menjadi 
muallaf? 

Selama hampir dua minggu, saya melalui perbahasan yang panjang 
berasaskan dalil dan logik akal mengenai kedudukan Jesus serta 
dakwaan ketuhanannya. Perbincangan itu bermula daripada kisah 
kelahirannya, kehidupan yang dilaluinya, peristiwa penyaliban, 
sehinggalah kepada saat-saat terakhir apabila Jesus menjamu selera 
bersama para pengikutnya sebelum diangkat ke langit. Walaupun 
pelbagai hujah dikemukakan, saya masih belum menemui jawapan 
yang benar-benar dapat memuaskan hati dan akal saya.

Persoalan yang paling kuat bermain dalam fikiran saya ialah: 
adakah Tuhan akan merasa lapar dan dahaga? Adakah Tuhan boleh 
menanggung kesakitan, lalu memohon pertolongan daripada Bapa 
di langit ketika disalibkan? Jika dinilai berdasarkan logik akal yang 
sihat, jawapannya adalah tidak. Bahkan, adalah mustahil bagi 
Tuhan Yang Maha Berkuasa mempunyai sifat-sifat kelemahan yang 
menjadi lumrah manusia. Lapar, dahaga, kesakitan dan permohonan 
pertolongan merupakan sifat makhluk yang berhajat, sedangkan 
Tuhan bersifat Maha Sempurna, Maha Kaya dan tidak berhajat 
kepada sesiapa. Menyamakan sifat-sifat tersebut dengan Tuhan akan 
menjejaskan konsep ketuhanan itu sendiri.

Sejak itu, saya semakin yakin bahawa persoalan sebesar ini tidak 
boleh diputuskan hanya berdasarkan sangkaan, tradisi atau warisan 
kepercayaan semata-mata. Sebaliknya, ia mestilah diasaskan kepada 
ilmu, dalil dan kebenaran yang dapat diterima oleh wahyu serta akal 
yang waras. Pencarian tersebut akhirnya membawa saya kepada Islam, 
yang memberikan penjelasan yang jelas dan konsisten mengenai 
konsep ketuhanan yang sebenar.

Pada 12 Januari 2000, segala keraguan terhadap agama Kristian 
akhirnya terlerai. Kepercayaan yang selama ini saya pegang mula 
lenyap kerana saya tidak lagi dapat menerima doktrin-doktrin 
tersebut sebagai sesuatu yang selaras dengan akal yang sihat dan 
fitrah manusia. Dengan penuh keyakinan terhadap kebenaran yang 
saya temui dalam Islam, saya akhirnya mengambil keputusan untuk 
mengucapkan dua kalimah syahadah dan memulakan kehidupan 
sebagai seorang Muslim.
 
Soalan 2
Apakah perancangan Dr. daripada sudut dakwah setelah menerima 
Islam? 

Setelah menerima Islam, perancangan utama saya dalam bidang 

dakwah adalah untuk berkongsi keindahan Islam sebagai agama 
yang benar dan sebagai suatu cara hidup yang sempurna (way of 
life). Saya ingin memperkenalkan Islam sebagai agama yang bersifat 

syumul, merangkumi seluruh aspek kehidupan manusia, holistik, yang 
menyeimbangkan keperluan rohani, jasmani, intelektual dan sosial, 
serta terperinci, dengan panduan yang jelas dalam setiap dimensi 
kehidupan. Dakwah yang ingin saya laksanakan bukan sekadar 
mengajak manusia mengenali Islam, bahkan membantu mereka 
memahami bahawa ajaran Islam menyediakan penyelesaian yang 
menyeluruh terhadap pelbagai persoalan kehidupan. 

Soalan 3
Apa cabaran terbesar yang dihadapi oleh muallaf dalam proses 
transformasi mereka? 

Pandangan saya perihal ini adalah bergantung kepada bagaimana 
seorang muallaf menerapkan kesedaran diri bahawa “berharganya 
sebuah hidayah”. Justeru, ia perlu dijaga dan dipelihara sebaik-baiknya.

Soalan 4
Apakah peranan pendidikan agama dalam membantu muallaf 
memahami Islam dengan lebih mendalam? 

Pendidikan agama amat penting dalam membantu muallaf memahami 
dan menghayati Islam dengan lebih mendalam melalui pengukuhan 
akidah, ibadah dan amalan kehidupan. Namun, keberkesanannya 
bergantung kepada tahap penerimaan, kesungguhan serta komitmen 
setiap muallaf dalam menuntut ilmu agama.

Soalan 5
Bagaimana muallaf mengatasi stigma atau prejudis yang mungkin 
mereka alami setelah memeluk Islam?

Antara stigma yang saya alami selepas memeluk Islam ialah sering 
dianggap sebagai “Muslim kelas ketiga”. Walaupun telah lama 
memeluk Islam, gelaran “muallaf” seolah-olah kekal dan kadangkala 
mempengaruhi penerimaan masyarakat. Saya mengatasi keadaan ini 
dengan terus mendalami ilmu agama, memperbaiki diri dan akhlak 
serta membuktikan melalui amalan bahawa kemuliaan seseorang 
di sisi Allah SWT diukur berdasarkan ketakwaan, bukannya status 
sebagai muallaf atau asal Muslim.

Soalan 6
Bolehkah Dr. kongsikan kejayaan paling inspiratif setelah menjadi 
muallaf dalam konteks transformasi muallaf?

Berbekalkan prinsip bahawa «ilmu tidak datang dengan sendirinya, 
bahkan perlu dicari», saya berusaha membina kesedaran bahawa 
kecintaan terhadap ilmu merupakan asas penting dalam proses 
transformasi seorang muallaf. In shaa Allah, semangat untuk terus 
belajar dan mendalami ajaran Islam akan membentuk keyakinan, jati 
diri serta kehidupan yang lebih baik sebagai seorang Muslim.

Soalan 7
Bagaimanakah muallaf dapat memberikan sumbangan kepada 
masyarakat Islam setelah mereka membuat keputusan untuk 
memeluk agama ini?

Setiap muallaf perlu menyedari bahawa setiap manusia mempunyai 
peranan yang telah ditentukan oleh Allah SWT. Pemilihan untuk 
kembali kepada Islam merupakan satu amanah untuk menyumbang 
kepada keluarga dan masyarakat, khususnya melalui penyebaran 
nilai Islam, akhlak yang baik serta menjadi contoh kepada masyarakat 
bukan Islam.

Besarlah harapan pihak Majlis Agama Islam Selangor (MAIS) agar 
semua saudara baru khususnya dan umat Islam umumnya dapat 
menjadikan perkongsian ini sebagai sumber motivasi untuk lebih 
berjaya di dunia dan di akhirat. EDISI MAIS. Edisi

Kemusykilan Umat

BUKAN SEKADAR TUKAR NAMA:BUKAN SEKADAR TUKAR NAMA:
APA YANG ANDA APA YANG ANDA 
WAJIB TAHU TENTANG WAJIB TAHU TENTANG 
MUALLAFMUALLAF

Muhammad Syafiq bin Ahmad Fozi, (syafiq@mais.gov.my)
Ketua Bahagian Transformasi dan Tugas Khas,
Majlis Agama Islam Selangor (MAIS)

Muallaf bukanlah sekadar tukar nama, tetapi 
ia perlulah difahami daripada pelbagai sudut 
pandangan. Apabila dirujuk tafsiran muallaf 
membawa maksud seseorang yang dijinakkan 

hatinya untuk memeluk dan mendekati agama Islam. 
Untuk mendekati mereka dengan lebih rapat lagi, mari kita 
menyelusuri persoalan-persoalan yang boleh dijadikan 
rujukan bersama. 

	 Siapakah yang dimaksudkan dengan muallaf?
	
	 Di Malaysia, muallaf ialah seorang individu yang baharu 

memeluk agama Islam yang terdiri daripada pelbagai latar 
belakang agama, budaya dan bangsa seperti masyarakat 
Cina, India, Orang Asli dan lain-lain. 

	 Di Negeri Selangor, apakah institusi yang bertanggungjawab 
dalam menguruskan pendaftaran dan kebajikan muallaf?

	 Majlis Agama Islam Selangor (MAIS) merupakan sebuah 
institusi Islam yang bertanggungjawab melaksanakan 
pengurusan pendaftaran kepada setiap individu yang 
memeluk agama Islam di Negeri Selangor. Berdasarkan 
rekod, MAIS di bawah seliaan Bahagian Pendaftaran Muallaf 
dan Pembangunan PIBK bertanggungjawab mengurus 
hal ehwal muallaf bermula daripada proses pengislaman, 
pendaftaran dan hal ehwal berkaitan pengurusan rekod. 
Manakala penjagaan (bantuan & perlindungan) serta 
pengajaran (pendidikan dan pembangunan diri) adalah di 
bawah Lembaga Zakat Selangor (LZS).

	 Apakah keperluan pengislaman seseorang itu didaftarkan di 
MAIS?

	 Keperluan pengislaman seseorang itu didaftarkan adalah 
selaras dengan peruntukan undang-undang di bawah 
Enakmen Pentadbiran Agama Islam (Negeri Selangor) Tahun 
2003 yang menerangkan bahawa mana-mana orang yang 
telah memeluk agama Islam dan belum mendaftarkan dirinya 
sebagai muallaf, boleh memohon pada bila-bila masa kepada 
Pendaftar Muallaf untuk mendaftarkan pengislamannya 
mengikut Enakmen ini. 

	 Bagaimanakah proses pendaftaran pengislaman dapat 
dilaksanakan di Negeri Selangor ini?

	 Proses syahadah atau pengislaman boleh dilaksanakan oleh 
mana-mana orang yang Islam dan mukallaf. Pendaftaran 
pengislaman hanya boleh dilakukan oleh pegawai Majlis 
sahaja. 

	 Di manakah proses pendaftaran pengislaman dapat 
dilaksanakan di Negeri Selangor ini?

	 MAIS telah menyediakan sebanyak 41 buah Pusat Pengurusan 
Pengislaman (PPP) di seluruh daerah dalam Selangor iaitu 1 
Ibu Pejabat, 1 Pejabat Ketua Pendaftar, 8 Pejabat Agama Islam 
Daerah (PAID), 11 Pertubuhan Islam Bukan Kerajaan (PIBK) & 
20 buah Masjid terpilih di seluruh Negeri Selangor. Matlamat 
utama jaringan kerjasama dengan pelbagai agensi sebagai 
PPP adalah untuk memberi kemudahan kepada sesiapa yang 
hendak memeluk Islam dan daftar pengislaman di luar waktu 
pejabat. Maklumat dan alamat boleh rujuk di www.mais.gov.
my.

	 Berapa tempoh gelaran seseorang muallaf di Negeri 
Selangor?  

	 Tempoh maksima untuk muallaf di negeri Selangor 
sebagaimana yang ditetapkan oleh Jawatankuasa Fatwa 
bagi Negeri Selangor pada 9 April 2007, ialah selama lima 
(5) tahun berdasarkan ‘uruf dengan syarat mengikuti kelas-
kelas agama yang diiktiraf atau dianjurkan oleh MAIS.

	 Adakah wajib bagi seorang muallaf menukar nama asalnya?

	 Tidak wajib, sekiranya nama asal itu tidak membawa maksud 
yang buruk, syirik, atau bertentangan dengan akidah Islam. 
Muallaf boleh mengekalkan nama asal atau menambah 
nama Islam di hadapannya. Dari segi perundangan di Jabatan 
Pendaftaran Negara (JPN), nama bapa kandung juga boleh 
dikekalkan (tidak wajib ditukar kepada «Abdullah») bagi 
memelihara nasab keluarga asal dan membuktikan bahawa 
Islam tidak memutuskan hubungan kekeluargaan khususnya 
dari segi nasab.

	 Bolehkah waris yang bukan Islam mewarisi harta pusaka 
seorang muallaf melalui sistem Faraid?

	 Tidak boleh. Menurut hukum syarak dan undang-undang 
Islam di Malaysia, perbezaan agama adalah salah satu 
halangan utama kepada pewarisan harta pusaka secara 
Faraid. Harta pusaka seorang Muslim hanya boleh diwarisi 
oleh ahli waris yang beragama Islam. Jika muallaf tersebut 
tidak mempunyai waris Islam, baki hartanya akan diserahkan 
kepada Baitulmal.

Secara keseluruhannya, isu muallaf bukanlah sekadar tukar nama 
sahaja tetapi ia juga perlu dilihat dari sudut yang pelbagai. Kita 
sebagai masyarakat Islam sekeliling juga perlulah memainkan 
peranan yang sangat penting dalam membimbing serta 
membentuk keperibadian seorang muallaf dalam mencari erti 
kata Islam yang sebenar. Sebarang pertanyaan lanjut, bolehlah 
merujuk ke laman sesawang MAIS di www.mais.gov.my atau 
boleh hubungi di talian 03-3361 4000. MAIS sedia membantu 
anda. Edisi

Kenali Institusi

TERAS:TERAS:  Memperkasa Ekonomi, Memperkasa Ekonomi, 
Mengangkat Martabat AsnafMengangkat Martabat Asnaf

Muhammad Hafiz bin Bahari (hafizbahari@wakafselangor.gov.my) 
Pengurus Bahagian Korporat, 
Perbadanan Wakaf Selangor (PWS)

Teraju Ekonomi Asnaf Sdn. Bhd. (TERAS) merupakan 
salah satu entiti yang memainkan peranan 
penting dalam usaha memperkasa ekonomi 
golongan asnaf di Negeri Selangor. Sebagai anak 

syarikat Majlis Agama Islam Selangor (MAIS), TERAS 
bukan sekadar melaksanakan aktiviti kebajikan, malah 
memberi tumpuan kepada pembangunan ekonomi yang 
mampu membantu golongan fakir dan miskin membina 
kehidupan yang lebih berdikari.

Pendekatan TERAS dengan konsep membantu asnaf untuk keluar 
daripada kebergantungan kepada bantuan kepada kehidupan 
yang lebih berdaya usaha. Usahawan asnaf dibimbing melalui 
bantuan modal perniagaan, latihan, pemantauan serta peluang 
untuk mengembangkan perniagaan agar pendapatan mereka 
dapat dipertingkatkan.

Peranan ini menjadikan TERAS sebagai salah satu instrumen 
penting dalam membina ekosistem ekonomi asnaf yang lebih 
mampan. Daripada bantuan makanan dan latihan kemahiran 
sehinggalah kepada pembangunan usahawan, setiap usaha 
membawa satu mesej yang jelas - asnaf bukan sekadar penerima 
bantuan, tetapi mempunyai potensi untuk menjadi insan yang 
berdikari, berjaya dan akhirnya mampu menyumbang kembali 
kepada masyarakat.

Dengan semangat “Peneraju Pembangunan Ekonomi Asnaf”, 
TERAS terus membawa aspirasi untuk menjadikan pembangunan 
ekonomi sebagai jalan keluar daripada kemiskinan, di samping 
membuka ruang kepada lebih ramai asnaf membina masa depan 
yang lebih baik untuk diri, keluarga dan generasi seterusnya.

TERAS: Menjana Ekonomi, Memulangkan Manfaat Kepada 
Ummah

Sejak penubuhannya, TERAS memainkan peranan dalam 
pembangunan usahawan asnaf, latihan keusahawanan, bantuan 
modal serta pengurusan aktiviti ekonomi dan komersial. 
Pendekatan ini membawa satu gagasan yang besar - bahawa 
pembangunan ekonomi bukan hanya tentang keuntungan, tetapi 
bagaimana keuntungan tersebut kembali memberi manfaat 
kepada masyarakat dan ummah.

Antara manifestasi tanggungjawab tersebut ialah bayaran 
dividen kepada MAIS. Keuntungan yang dijana oleh TERAS turut 

dikembalikan sebagai sebahagian daripada tanggungjawab 
korporat. TERAS telah membayar dividen bagi tempoh 2011 – 
2024 terkumpul kepada MAIS sebanyak RM1,504,335.23. Terkini, 
bagi tahun kewangan berakhir 31 Disember 2025 TERAS akan 
membayar dividen kepada MAIS berjumlah RM137,000.00.

Lebih menarik, keuntungan yang dijana turut diterjemahkan 
dalam bentuk wakaf. TERAS secara konsisten menyokong agenda 
Wakaf Selangor dengan menyalurkan sumbangan kepada 
Perbadanan Wakaf Selangor (PWS). Pada tahun 2025, TERAS 
menyerahkan wakaf tunai korporat sebanyak RM100,000 kepada 
PWS, menjadikan jumlah sumbangan wakaf TERAS kepada PWS 
sejak 2020 hingga 2025 sebanyak RM475,000.00.

Komitmen ini diteruskan pada tahun 2026 apabila TERAS sekali 
lagi menyalurkan RM200,000 sebagai Wakaf Tunai Korporat 
kepada PWS. Sumbangan tersebut memperlihatkan kesungguhan 
TERAS menjadikan wakaf sebagai sebahagian daripada budaya 
korporat dan instrumen pembangunan ummah yang berterusan.
Dalam masa yang sama, TERAS turut menzahirkan keprihatinan 
terhadap kebajikan anak-anak yatim melalui Yayasan Islam 
Darul Ehsan (YIDE). Sepanjang tempoh tahun 2020 hingga 
2025, TERAS telah menyumbang sebanyak RM480,000.00 
bagi tujuan pembangunan Kompleks Anak Yatim Pulau Indah. 
Sumbangan ini bukan sahaja mencerminkan komitmen TERAS 
terhadap tanggungjawab sosial korporat, malah memperkukuh 
kedudukan TERAS sebagai peneraju dalam usaha memperkasa 
kesejahteraan masyarakat dan melahirkan generasi masa depan 
yang lebih terjamin. 

Inilah nilai sebenar sebuah entiti ekonomi Islam - menjana 
keuntungan dengan amanah, mengurusnya dengan 
tanggungjawab dan mengembalikan manfaatnya kepada 
ummah.

TERAS bukan sekadar membina ekonomi asnaf. TERAS sedang 
membina sebuah rantaian manfaat – “daripada keuntungan, 
menjadi wakaf; daripada perniagaan, menjadi kebajikan; dan 
daripada kejayaan, menjadi pahala yang terus mengalir untuk 
ummah.” Edisi

(Sila layari laman web rasmi MAIS www.mais.gov.my untuk dapatkan maklumat lanjut berkaitan alamat Pusat 
Pengurusan Pengislaman)

TANGGUNGJAWAB KITA BERSAMA untuk membantu rakan muallaf kita yang belum daftarkan 
pengislaman ke MAIS atau mana-mana Pusat Pengurusan Pengislaman terdekat.

Bantuan 
kebajikan 
dapat 
disalurkan 
dengan baik

Pengurusan 
jenazah dapat 
disempurnakan 
mengikut syariat 
Islam

Pembahagian 
harta pusaka 
boleh dibuat 
kepada waris 
yang Islam

Tiada kekeliruan 
status agama 
dalam kalangan 
masyarakat 

1 2 3 4

APAKAH
KELEBIHAN
DAN FAEDAH
SEKIRANYA PENGISLAMAN 
SESEORANG DIDAFTARKAN

Iklan MAIS

